
به‌شى یه‌كه‌م: راپۆرت

بــه‌ وته‌ى ئاگادار و شــاره‌زایان، دۆخــی مافه‌كانى مناڵان چ له‌ناو 
خێزان و چ له‌ ده‌ره‌وه‌ و قوتابخانه‌شدا، باش نییه‌.

تایبــه‌ت بــه‌ ناوه‌نده‌كانــى خوێنــدن، به‌ڕێز عه‌باس، مامۆســتا و 
شــاره‌زا له‌ بوارى په‌روه‌رده،‌ ده‌ڵێت: مناڵ به‌شــێوه‌یه‌كى گشــتى 
له‌ ناوه‌نده‌كانى خوێندن هه‌ســت به‌و ئارامى و ئاســوده‌ییه‌ ناكات 
كه‌ خۆى ئه‌یه‌وێت، چ له‌ روى بیناوه‌ چ له‌ روى پێداویســتیه‌وه‌ چ 
لــه‌ روى دۆخى ده‌رونیه‌وه‌ چ له‌ روى ره‌خســاندنى ژینگه‌یه‌كى له‌ 

باره‌وه‌.
هاوكات، نیگار ره‌شید، مامۆستا له‌ قه‌زاى كه‌لار، باسى له‌وه‌كرد: 
دۆخى مناڵ له‌ ســلكى په‌روه‌رده‌دا خراپه‌، هۆكاره‌كه‌شــى بۆ ئه‌و 
دۆخه‌ داراییه‌ ده‌گه‌ڕێته‌وه‌ كه‌ پشــكى گــه‌وره‌ى به‌ر مناڵ كه‌وتوه‌ 
و كاریگه‌رى راســته‌وخۆى له‌ســه‌ر به‌جێهێشــتوه‌، چونكه‌ مناڵ له‌ 

گه‌شه‌كردن و فێربوندایه‌.
جگه‌ له‌وه‌ش له‌ ناو خێزان و كۆمه‌ڵگه‌شدا، دۆخه‌كه‌ خراپه‌.

له‌یــا ئه‌حمه‌د، چالاكوان و ئه‌ندامى رێكخــراوى وادى ئه‌ڵمانى له‌ 
گه‌رمیان، باســى له‌وه‌كرد له‌ناو كۆمه‌ڵگا و خێزانه‌كان هۆشــیاری 

به‌رامبه‌ر به‌ مافه‌كانى مناڵان زۆر كه‌مه‌.
وتى: خێزانه‌كان پێویستیان به‌ سه‌نته‌ر و راهێنانه‌ بۆ ئه‌وه‌ى بزانن 

چۆن مامه‌ڵه‌ له‌گه‌ڵ مناڵدا بكه‌ن و په‌روه‌رده‌ى بكه‌ن.
نیــگار ره‌شــید، له‌وبــاره‌وه‌ ده‌ڵێت: هاوكات لــه‌ روى كۆمه‌ڵایه‌تى 
و سیاسیشــه‌وه‌ دۆخه‌كــه‌ خراپه‌ كه‌ سیســته‌مێكى كۆمه‌ڵایه‌تى و 
سیاسی تۆكمه‌ و جێگیرمان نیه‌ تاوه‌كو مناڵ توشى زیان نه‌بێت، 
بۆیه‌ هه‌تاوه‌كو ئه‌و دۆخه‌ ئابورى و كۆمه‌ڵایه‌تى و سیاســیه‌ى كه‌ 

هه‌یه‌ به‌رده‌وامى هه‌بێت دۆخى مناڵ خراپتر ئه‌بێت.
»دۆخى مناڵان له‌ نێو لادێكان زۆر خراپتره‌ له‌ سه‌نته‌رى شاره‌كان، 
چونكه‌ نه‌ حكومه‌ت نه‌ خێزانه‌كانیش گرنگى ئه‌وتۆ به‌ مناڵ ناده‌ن 
و پێداویستیه‌كانیان بۆ دابین ناكه‌ن«. له‌یلا ئه‌حمه‌د، چالاكوان و 

ئه‌ندامى رێكخراوى وادى ئه‌ڵمانى له‌ گه‌رمیان واى وت.
ده‌شــڵێت: دۆخى دارایی خێزانــه‌كان بارودۆخه‌كه‌ى بۆ مناڵان زۆر 
خراپ كردوه‌، به‌جۆرێك به‌ زه‌حمه‌ت هه‌ندێك پێداویستى بۆ مناڵ 
دابین ده‌كرێت، ئێمه‌ وه‌ك خۆمان یارى ده‌به‌ینه‌ لادێكان بۆ ئه‌وه‌ى 

مناڵان یارى بكه‌ن، پێیانه‌وه‌ دیاره‌ كه‌ چه‌ن تامه‌زرۆن.
جه‌ختى له‌وه‌شــكرده‌وه‌: مناڵانى سه‌نته‌رى شاره‌كان باشترن وه‌ك 

له‌ لادێكان.
هــاوكات، حه‌یــده‌ر فــازڵ، به‌ڕێوبه‌رى نوســینگه‌ى مافــى مرۆڤى 
گه‌رمیان، وتى: به‌شێوه‌یه‌كى گشتى مناڵ كۆمه‌ڵێك گرفتیان هه‌یه‌ 
به‌تایبــه‌ت له‌ كه‌رتى په‌روه‌رده‌ و ته‌ندروســتى كه‌ پێشــێلى زۆرى 
مافــى مناڵ ده‌كرێــت، به‌تایبه‌ت ئه‌و دۆخه‌ى كه‌ ئێســتا هه‌یه‌ له‌ 
كه‌رتى په‌روه‌رده‌ وایكردوه‌ كاریگه‌رى راســته‌وخۆى له‌ســه‌ر مناڵ 

هه‌بێت له‌ په‌روه‌رده‌ و فێركردن.
وتیشــى: ئه‌مــه‌ش وایكردوه‌ جیــاوازى چینایه‌تى دروســت ببێت، 
چونكه‌ ئه‌و خێزانانه‌ى كه‌ بارودۆخى مادییان باشــه‌ مناڵ ده‌خه‌نه‌ 

قوتابخانه‌ ئه‌هلیه‌كان.
»مناڵ له‌ قۆناغى مناڵى تاوه‌كو قۆناغى پێگه‌یشتن قۆناغێكى زۆر 
هه‌ستیاره‌ چ له‌ روى هزرى و ده‌رونى و پێگه‌یشت و كۆمه‌ڵایه‌تیشه‌وه‌، 
چونكــه‌ منــاڵ په‌یوه‌ســته‌ به‌ ژینگــه‌ى كۆمه‌ڵایه‌تیه‌وه‌». یوســرا 
یوسف محه‌مه‌د، پسپۆرى دروستى ده‌رونى و مامۆستا له‌ زانكۆى 

گه‌رمیان وا ده‌ڵێت.
باسى له‌وه‌شكرد: كاتێك مناڵ له‌ قۆناغى مناڵیدا روبه‌ڕوى هه‌ندێك 
ئاسته‌نگ و به‌ربه‌ست ده‌بێته‌وه‌ وه‌ك سزادان و شكاندنه‌وه‌ له‌گه‌ڵ 
كۆمه‌ڵێك به‌ربه‌ست كه‌ ئه‌خرێته‌ به‌رده‌م ویست و پێداویستیه‌كانى، 
ئه‌مــه‌ واده‌كات كاریگــه‌رى له‌ســه‌ر درو‌ونى دروســت ببێت، بۆیه‌ 
ژینگه‌ى مناڵ په‌یوه‌سته‌ به‌ ئه‌و ژینگه‌ كۆمه‌ڵایه‌تیه‌ى كه‌ تیایه‌تى.

11. دۆخى مافی مناڵان له‌ گه‌رمیان چۆنه‌؟. دۆخى مافی مناڵان له‌ گه‌رمیان چۆنه‌؟

یه‌كه‌م: دۆخی مناڵانى گه‌رمیان له‌ڕوى مافه‌وه‌

مافه‌كانــى مناڵان، له‌ بــواره‌ هه‌ره‌ گرنگه‌كانــى مافه‌كانى مرۆڤن، 
به‌وپێیه‌ى مناڵان سه‌رمایه‌ى مرۆیی داهاتوى هه‌مو كۆمه‌ڵگه‌یه‌كن. 
بۆیــه‌ یه‌كه‌كه‌مــان به‌ باشــی زانــی راپۆرتی ئه‌مجــاره‌ى ته‌رخان 
بكات به‌ شــیكاری دۆخی مافه‌كانى مناڵان له‌گه‌رمیان و مامه‌ڵه‌ى 

حكومه‌ت له‌گه‌ڵی دا.

به‌وهۆیــه‌ى مافه‌كانــى منــاڵان زۆر فراوانــن، بۆیــه‌ پێمــان نه‌كرا 
هه‌مــو بوار و لایه‌نێكى روماڵ بكه‌یــن، به‌ڵكو ته‌نها چوار بوارمان 
ده‌ستنیشــان كــردوه‌ كــه‌ ئه‌وانیش: لایه‌نى ماف و یاســا، لایه‌نى 

په‌روه‌رده‌، لایه‌نى توندوتیژی و لایه‌نى كاركردنى مناڵان.

پێشه‌كى:

33. دۆخی مناڵانى خاوه‌نپێداویستی تایبه‌ت. دۆخی مناڵانى خاوه‌نپێداویستی تایبه‌ت

22. پێشێلكاریی هه‌یه‌، به‌ڵام سكاڵا تۆمار ناكرێت. پێشێلكاریی هه‌یه‌، به‌ڵام سكاڵا تۆمار ناكرێت

به‌ڕێوبه‌رى نوســینگه‌ى مافی مرۆڤى گه‌رمیان، ئاماژه‌ به‌وه‌ده‌كات 
كه‌ پێشــێلكاریی به‌رامبه‌ر به‌ مافه‌كانى مناڵان هه‌یه‌، به‌ڵام كێشــه‌ 

ئه‌وه‌یه‌ كه‌ سكاڵا تۆمار ناكرێت.
حه‌یده‌ر فازڵ، وتى:: له‌به‌رامبه‌ر هه‌ر توندوتیژییه‌ك یان پێشێلێكى 
مافى مناڵان، ســكاڵاتۆمار ناكرێت، به‌تایبه‌ت ئه‌و پێشــێلكاریانه‌ى 

كه‌ له‌ ناوه‌نده‌كانى خوێندن ده‌كرێت.
جه‌ختى له‌وه‌شــكرده‌وه‌: نه‌ مناڵ نه‌ خێزانه‌كان نه‌ مامۆستایانیش 
سكاڵا تۆمار ناكه‌ن، به‌تایبه‌ت ساڵى رابردو هیچ سكاڵایه‌ك نه‌بوه‌ 

و پێشێلكارییه‌ك نه‌بوه‌ تاوه‌كو راسته‌وخۆ ته‌داخول بكه‌ین.

یه‌كێك له‌و توێژانه‌ى زیاتر روبه‌ڕوى كێشــه‌ و ئاسته‌نگ ده‌بێته‌وه‌ 
لــه‌ كۆمه‌ڵگــه‌دا، مناڵانى خاوه‌نپێداویســتی تایبه‌تــن، كه‌ ئه‌مانه‌ 
به‌تایبه‌تى له‌ روى خوێندن و په‌روه‌رده‌وه‌ كێشه‌كه‌یان گه‌وره‌تره‌.

دارا ئه‌حمه‌د ســه‌مین، به‌ڕێوبه‌رى گشــتى پــه‌روه‌رده‌ى گه‌رمیان، 
ده‌ڵێت: له‌گه‌ڵ به‌ڕێوبه‌رایه‌تى چاودێرى و گه‌شه‌پێدانى كۆمه‌ڵایه‌تى 
گه‌رمیــان هه‌ندێــك كارى پێكه‌وه‌یمــان هه‌یــه‌ كــه‌ ته‌واوكــه‌رى 
یه‌كتریــن، بۆ نمونه‌ ئه‌وان په‌یمانگاى نابیســتانیان هه‌یه‌ كه‌ ئێمه‌ 
تاقیكردنه‌وه‌كانیــان بــۆ ئه‌نجــام ده‌ده‌ین به‌تایبــه‌ت قۆناغى نۆى 
بنه‌ڕه‌تــى، ته‌نانه‌ت داواشــمان لــه‌ وه‌زاره‌تــى په‌روه‌رده‌كردوه‌ به‌ 
نوســراوى فه‌رمى كه‌ ئه‌م خوێندكارانه‌ له‌ دواى ئه‌و قۆناغه‌ بتوانن 
درێژه‌ به‌ خوێندنیان بده‌ن له‌ په‌یمانگا پیشه‌ییه‌كان و قۆناغه‌كانى 

تر.

وتیشــى: یه‌كێكــى دیكه‌ له‌و بابه‌تانه‌ى كه‌ كارمان له‌ســه‌ر كردوه‌ 
مناڵانــى خاوه‌نپێداویســتى تایبه‌تــن لــه‌ ناوه‌نده‌كانــى خوێنــدن 
ده‌خوێنن، به‌هۆى ئه‌وه‌ى ئه‌و مناڵانه‌ وه‌ك مناڵى ئاســایی نین له‌ 
كاتــى تاقیكردنه‌وه‌كان به‌تایبه‌ت مامۆســتای تایبه‌تمان بۆ دابین 
كردون ئه‌گه‌رچى رێژه‌كه‌ زۆرنیه‌ به‌ڵام دابه‌شمانكردون به‌سه‌ر ئه‌و 

ناوه‌ندانه‌ى كه‌ خوێندكارى خاوه‌نپێداویستى تیایه‌.
هاوكات، ژیلوان عادل، به‌ڕێوبه‌رى گشتى به‌ڕێوبه‌رایه‌تى چاودێرى 
و گه‌شــه‌پێدانى كۆمه‌ڵایه‌تــى گه‌رمیان ده‌ڵێت:ئه‌مــه‌ جگه‌ له‌وه‌ى 
كارمان له‌ســه‌ر ئه‌وه‌كــردوه‌ ئه‌وانه‌ى خاوه‌ن پێداویســتى تایبه‌تن 
پــه‌روه‌رده‌ى تایبه‌تیــان هه‌بێــت لــه‌ ناوه‌نــده‌كان و مامۆســتای 
تایبه‌تیــان بۆ دابنرێت، ئه‌مــه‌ش به‌پێــى رێنماییه‌كانى وه‌زاره‌تى 

په‌روه‌رده‌ كه‌ بگونجێت.

دیمەنێکی قوتابخانەی هیوای نابیستان لە خانەقین       سەرچاوە: پەیجی ب. گ. چاودێریی کۆمەڵایەتی گەرمیان 

44. حكومه‌ت چ ده‌زگایه‌كى هه‌یه‌ بۆ پاراستنى مناڵان؟. حكومه‌ت چ ده‌زگایه‌كى هه‌یه‌ بۆ پاراستنى مناڵان؟

له‌یــا ئه‌حمه‌د، چالاكوان و ئه‌ندامى رێكخــراوى وادى ئه‌ڵمانى له‌ 
گه‌رمیان، باس له‌وه‌ده‌كات پێشــێلكاریی به‌رامبه‌ر به‌ مناڵان زۆره‌، 

به‌ڵام له‌به‌رامبه‌ردا ده‌زگای كارا نییه‌ بۆ مامه‌ڵه‌كردن له‌گه‌ڵیدا.
وتى: به‌داخه‌وه‌ شوێنێكى ئه‌وتۆمان نیه‌ كه‌ كارابێت بۆ به‌ده‌مه‌وه‌ 
هاتنى مناڵان له‌كاتى پێشێلكردنى مافه‌كانیان به‌تایبه‌تى ئه‌وانه‌ى 
كــه‌ توندوتیژیــان به‌رامبه‌ر ده‌كرێت و بتوانێــت له‌ خۆى بگرێت و 

مافه‌كه‌ى وه‌ربگرێته‌وه‌.
ئه‌و چالاكوانه‌ پێیوایه‌ بونى سه‌نته‌رى تایبه‌تمه‌ندى راوێژكاریی بۆ 

خێزانه‌كان گرنگه‌.
ن وتى: له‌ گه‌رمیان سه‌نته‌رى راوێژكارى تایبه‌ت به‌ مناڵانمان نیه‌ 
بۆ ئه‌وه‌ى بتوانرێت له‌ بونى هه‌ر كێشــه‌یه‌كى خێزانى مناڵ ببرێته‌ 

ئه‌وێ یاخود له‌ بونى هه‌ر كێه‌یه‌كى دیكه‌ى تایبه‌ت به‌ خۆى.
»له‌ به‌ڕێوبه‌رایه‌تیمان 2 به‌شــمان هه‌یه‌ تایبه‌ته‌به‌ پاراستنى مافى 
مناڵان و چاودێرى خێزان، ئه‌م دوبه‌شــه‌ كار له‌ســه‌ر پرســه‌كانى 
منــاڵان ئه‌كــه‌ن به‌تایبه‌ت به‌شــى چاودێرى خێزان سه‌رپه‌ر‌شــتى 
سه‌نته‌ره‌كان و كاروبارى مناڵان ده‌كه‌ن«. ژیلوان عادل، به‌ڕێوبه‌رى 
گشتى  چاودێرى و گه‌شه‌پێدانى كۆمه‌ڵایه‌تى گه‌رمیان وا ده‌ڵێت.

ده‌شڵێت: له‌ سه‌نته‌ره‌كان كارى په‌روه‌رده‌ و فێركردن و به‌هێزكردنى 
وانــه‌كان بۆ منــاڵان ده‌كرێته‌وه‌ و كراوه‌ته‌وه‌، هــاوكات توێژه‌رمان 
هه‌یه‌ له‌ سه‌نته‌ره‌كان كه‌ سه‌رپه‌رشتى كه‌یسه‌كانى مناڵان ده‌كه‌ن، 
كه‌ پێویستیان به‌ پێداویستى قوتابخانه‌ هه‌یه‌ و بارى داراییان باش 
نیه‌ یاخود لایه‌نى ته‌ندروســتى و هه‌ر پێداویســتیه‌كى دیكه‌ بۆیان 
دابین ده‌كرێت به‌ هاوكارى رێكخراوى یونسێف، ئه‌مه‌ جگه‌ له‌وه‌ى 

كه‌سانى خۆبه‌خشیش هه‌ن كه‌ هاوكارییان كردون.
لــه‌ ســنورى گه‌رمیــان ئه‌نجومه‌نى پاراســتنى مناڵانــى گه‌رمیان 
پێكهێنراوه‌ كه‌ ئه‌ندامى كۆى لایه‌نه‌ په‌یوه‌ندیداره‌كانى په‌یوه‌ســت 
بــه‌ مناڵانــى تێدایــه‌، ئامانجى كردنــه‌وه‌ى ئــه‌م ئه‌نجومه‌نه‌ش كه‌ 
له‌ســه‌ر راسپارده‌ى رێكخراوى یونســێفه‌ بوه‌ بۆ پاراستنى مناڵانه‌ 
له‌ هه‌ر دۆخێكدا بێت، هاوكات كاركردنى له‌ســه‌ر كۆى پرسه‌كانى 

په‌یوه‌ست به‌ مناڵانه‌وه‌.
ژیلــوان عــادل، به‌ڕێوبــه‌رى گشــتى چاودێــرى و گه‌شــه‌پێدانى 
كۆمه‌ڵایه‌تــى گه‌رمیــان، ده‌ڵێــت: لــه‌ ســاڵى رابــردو ئه‌نجومه‌نى 
پاراســتنى مناڵانمان دروستكرد به‌هاوكارى رێكخراوى یونسێف له‌ 
ئاستى باڵا له‌ ئیداره‌ى گه‌رمیان كه‌ له‌ هه‌مو لایه‌نه‌كانى په‌یوه‌ست 

به‌ مناڵانه‌وه‌ ئه‌ندامن له‌ ئه‌نجومه‌نه‌كه‌دا به‌سه‌رۆكایه‌تى ئێمه‌.
ده‌شــڵێت: ئــه‌م ئه‌نجومه‌نــه‌ كۆبونــه‌وه‌ى ده‌ورى و مانگانــه‌ى 
خۆى هه‌یه‌ له‌ســه‌ر كۆى پرســه‌كانى په‌یوه‌ســت به‌ مناڵانه‌وه‌، له‌ 
كۆبونه‌وه‌كه‌شــدا كۆى ئه‌و پێشــنیار و ســه‌ره‌نجانه‌ى كه‌ ئه‌خرێنه‌ 
رو دواتر ئێمه‌ بڕیارى له‌ســه‌ر ده‌ده‌ین و ده‌یكه‌ین به‌ كۆنوســێك و 

ده‌ینیرینه‌وه‌ بۆ لایه‌نه‌ په‌یوه‌ندیداره‌كان.
هێمــاى بــۆ ئه‌وه‌شــكرد: ئــه‌و لایه‌نانه‌ى كــه‌ لــه‌ ئه‌نجومه‌نه‌كه‌دا 

هــه‌ن جگه‌ لــه‌ ئێمه‌ )ئیــداره‌ى گه‌رمیان، به‌ڕێوبه‌رایه‌تى گشــتى 
ته‌ندروستى گه‌رمیان، به‌ڕێوبه‌رایه‌تى گشتى په‌روه‌رده‌ى گه‌رمیان، 
به‌ڕێوبه‌رایه‌تــى پۆلیســى گه‌رمیان، فه‌رمانگه‌ى داواكارى گشــتى 
گه‌رمیــان، به‌ڕێوبه‌رایه‌تى ئاسایشــى گه‌رمیان، نوســینگه‌ى مافى 
مرۆڤــى گه‌رمیــان، به‌ڕێوبه‌رایه‌تــى گشــتى ئه‌وقافــى گه‌رمیان و 

رێكخراوى مناڵپارێزى كوردستان(ـن.
له‌به‌رامبه‌ردا له‌یــا ئه‌حمه‌د، چالاكوان و ئه‌ندامى رێكخراوى وادى 
ئه‌ڵمانــى لــه‌ گه‌رمیــان، پێیوایه‌ مناڵان به‌ گشــتى لــه‌ گه‌رمیاندا 

پشتگوێخراون، به‌تایبه‌تى مناڵانى لادێنشین.
وتیشــى: پێویسته‌ سندوقى تایبه‌ت به‌ ته‌رخانكردنى پاره‌ هه‌بێت 

بۆ دۆسیه‌كانى مناڵان له‌ هه‌مو رویه‌كه‌وه‌.
ئه‌وه‌ى حكومه‌ت جه‌ختی لێكردوه‌ته‌وه‌ له‌ بوارى مافه‌كانى مناڵاندا، 
زیاتر بریتی بوه‌ له‌ دروستكردنى سه‌نته‌رى تایبه‌ت بۆ بره‌ودان به‌ 
تواناكانى مناڵان، له‌مچوارچێوه‌یه‌شدا ژماره‌یه‌ك سه‌نته‌ر له‌ قه‌زا و 

ناحیه‌كانى گه‌رمیان هه‌یه‌.
هاوكار موكه‌ره‌م، لێپرســراوى سه‌نته‌رى پاراستنى مناڵانى كه‌لار، 
ده‌ڵێــت: به‌ درێژایی ســاڵ ســه‌نته‌ره‌كه‌مان كراوه‌تــه‌وه‌ و مناڵان 
لــه‌ ته‌مه‌نــى 6 ســاڵ تاوه‌كو 17 ســاڵ ده‌توانن ســودمه‌ندبن له‌ 

چالاكییه‌كانمان.
وتیشــی: چه‌ندین خولى جۆراوجۆرمان هه‌یه‌ وه‌ك خولى هونه‌ر و 

وه‌رزش و كارى ده‌ستی و به‌هێزكردنى خوێندن.
به‌پێى ئه‌و داتایانه‌ى كه‌ له‌ ســه‌نته‌ره‌كه‌دا هه‌یه‌، له‌ ئێســتادا كه‌ 
ده‌وامى ناوه‌نده‌كانى خوێندن هه‌یه‌ رۆژانه‌ 50 بۆ 60 مناڵ سه‌ردانى 
ســه‌نته‌ره‌كه‌ ده‌كــه‌ن، بــه‌ڵام به‌وتــه‌ى خۆیان له‌ پشــوى هاویندا 

ژماره‌یه‌كه‌ دوهێنده‌ و زیاتریش ده‌بێته‌وه‌.
هاوكار موكه‌ره‌م، هه‌روه‌ها وتیشــى: له‌ ئێستاشــدا كارمان له‌سه‌ر 
ئه‌وه‌كــردوه‌ ئــه‌و مناڵانه‌ى كه‌ ســه‌ردانمان ده‌كــه‌ن رۆژانه‌ هه‌زار 
دیناریــان بــۆ خــه‌رج بكرێت وه‌ك پاڵپشــتیه‌ك و بــۆ به‌رده‌وا‌مى 

سه‌ردانیان.
له‌لایه‌كــى تــره‌وه‌، هــه‌ردى فه‌خره‌دیــن، لێپرســراوى ســه‌نته‌رى 
چالاكى و پاراســتنى مناڵانى قه‌زاى كفرى، وتى: سه‌رباری ئه‌وه‌ى 
سه‌نته‌ره‌كه‌مان به‌رده‌وام كراوه‌یه‌ و چالاكی بۆ مناڵان هه‌یه‌، هاوكات 
راهێنانــى هۆشــیاریش هه‌یه‌ چ بۆ مناڵان چ بــۆ دایكان و باوكان، 
كــه‌ خۆى لــه‌ چۆنیه‌تى په‌روه‌رده‌كــرن و چۆنیه‌تــى مامه‌ڵه‌كردن 
ده‌بینێتــه‌وه‌ چ مناڵ له‌گه‌ڵ خێــزان و ده‌روبه‌رى، چ دایك و باوك 

له‌گه‌ڵ مناڵی دا.
لایخۆشــیه‌وه‌، هاوژین جومعه‌، لێپرســراوى ســه‌نته‌رى پاراستنى 
مناڵانى ناحیه‌ى رزگاریى، ده‌ڵێت: هاوشــێوه‌ى ســه‌نته‌ره‌كانى تر 
ئێمه‌ش چالاكى جۆراوجۆرمان هه‌یه‌ چ له‌ په‌روه‌رده‌ و هۆشیارى و 
به‌هێزكردنى تواناكانى مناڵان كه‌ راهێنانى جۆراوجۆر له‌خۆده‌گرێت، 

هه‌موشیان بێبه‌رامبه‌رن‌. 

دوه‌م: پێشێلكاری مافه‌كانى مناڵان له‌ بوارى په‌روه‌رده‌

11. ژینگه‌ى له‌بار بۆ مناڵان نه‌ره‌خسێنراوه‌. ژینگه‌ى له‌بار بۆ مناڵان نه‌ره‌خسێنراوه‌

شــاره‌زایان و پســپۆرانى بوارى پــه‌روه‌رده‌ى بــاس له‌وه‌ده‌كه‌ن، 
ژینگه‌ى له‌بار بۆ مناڵ نه‌ڕه‌خسێنراوه‌ له‌ ناوه‌نده‌كانى خوێندندا.

به‌ڕێز عه‌باس، مامۆســتا و شاره‌زا له‌ بوارى په‌روه‌رده‌ ده‌ڵێت: له‌ 
روى پــه‌روه‌رده‌وه‌ ژینگه‌یه‌كــى له‌ بار بۆ مناڵ نه‌ره‌خســێنراوه‌ كه‌ 
ئه‌وه‌ى خۆى ده‌یه‌وێت به‌ده‌ســتى بهێنێت، بۆنمونه‌ له‌ روى بیناوه‌ 
زۆر خراپین ئه‌و بینایه‌ى كه‌ مناڵى قۆناغى 1 و 2 و 3ـى بنه‌ڕه‌تى 
ده‌وامــى تێــدا ده‌كات هه‌مان بینا قۆناغــى ئاماده‌یی ده‌وامى تێدا 
ده‌كات، له‌ كاتێكدا پێویسته‌ ئه‌و بینا به‌جۆرێك بێت له‌گه‌ڵ ژینگه‌ 

مناڵ بگونجێت.
ده‌شڵێت: ئه‌مه‌ جگه‌ له‌وه‌ى هیچ پێداویستیه‌كى بۆ دابین نه‌كراوه‌.
جه‌ختــى له‌وه‌شــكرده‌وه‌: حكومــه‌ت و وه‌زاره‌تــى پــه‌روه‌رده‌ش 
پێمــان وایه‌ به‌مه‌به‌ســت واده‌كه‌ن بۆ ره‌وایه‌تــى دان به‌ قوتابخانه‌ 
ئه‌هلیه‌كان و بێ به‌هاكردنى قوتابخانه‌ حكومیه‌كان كه‌ له‌ ئێستادا 
هیــچ به‌هایه‌كى نه‌مــاوه‌ وه‌ك ده‌یبینین مانگێك ده‌وامه‌ و مانگێك 

ده‌وام نیه‌.

له‌ هه‌مان كاتدا، نیگار ره‌شــید، مامۆســتا له‌ قه‌زاى كه‌لار باســى 
له‌وه‌كــرد: ناوه‌نده‌كانــى خوێنــدن پڕن له‌ كێشــه‌و گرفت، یه‌كێك 
له‌وانــه‌ بۆ ماوه‌ى 10 ســاڵه‌ كلتورێك هاتوه‌تــه‌ ئاوه‌ ئه‌ویش ناوى 
بایكۆتــه‌ كــه‌ زه‌ره‌رێكى زۆر گه‌وره‌ى له‌ مناڵ داوه‌ و له‌ پرۆســه‌ى 

په‌روه‌رده‌ و فێركردن پاشه‌كشه‌ى كردوه‌.
ده‌شڵێت: بۆیه‌ خه‌ڵك ناچاره‌ په‌نا بباته‌ به‌ر قوتابخانه‌ى ئه‌هلى و 
ئه‌مه‌ش ئێمه‌ى مامۆســتایان وایده‌بینین ئه‌مه‌ پلان بۆ داڕێژراوه‌ و 
حكومه‌ت بێبابه‌كه‌ له‌ كه‌رتى حكومى و بۆیه‌ كاره‌سات روده‌دات.

جه‌ختى له‌وه‌شكرده‌وه‌: بۆیه‌ حكومه‌ت به‌رامبه‌ر به‌ مناڵ له‌ كه‌رتى 
په‌روه‌رده‌دا بێباكه‌، چونكه‌ نه‌ بینامان بینا یه‌ و ته‌نانه‌ت به‌شێك 
لــه‌ ناوه‌نده‌كان له‌ زیندان ده‌چن، ئه‌و كورســیانه‌ى كه‌ دانراون له‌ 
كورسى ئه‌شكه‌نجه‌ ده‌چن، هاوكات نه‌ پێداویستیمان پێداویستیه‌، 
ئه‌م ســه‌ر لێشــێواویه‌ى كه‌ ئێســتا هه‌یه‌ مناڵیشــى گرتوه‌ته‌وه‌ و 
توشــى زیانــى كردوه‌ و ناشــزانن خه‌ریكى چیــن، بۆیه‌ حكومه‌ت 

هاوكارى روخانى كه‌رتى په‌روه‌رده‌ى كردوه‌.

دیمەنی قوتابییەک لە کەلار                           سەرچاوە: پەیجی بەڕێوبەرایەتی پەروەردەی کەلار

22. توندوتیژى له‌ ناوه‌نده‌كانى خوێندندا. توندوتیژى له‌ ناوه‌نده‌كانى خوێندندا

توندوتیــژى نه‌ك له‌ نێــو خێزانه‌كان، به‌ڵكو له‌ نێــو ناوه‌نده‌كانى 
خوێندنیــش بونى هه‌یه‌، شــاره‌زایانی بوارى پــه‌روه‌رده‌ش ده‌ڵێن 
توندوتیژییه‌كان له‌ ئێســتادا به‌شــێوه‌ى ناڕسته‌وخۆن، به‌رپرسانى 

په‌روه‌رده‌ش رونكردنه‌وه‌ ده‌ده‌ن.
به‌ڕێز عه‌باس، مامۆســتا و شــاره‌زا له‌ بوارى په‌روه‌رده،‌ ده‌ڵێت: 
توندوتیژى له‌ ناوه‌نده‌كانى خوێندن زۆرخراپه‌ و جیاواز له‌ پێشــتر 
به‌شــێوه‌یه‌كى ناراسته‌وخۆ ئه‌نجامده‌درێت به‌رامبه‌ر به‌ مناڵ، وه‌ك 

پێشتر نه‌ماوه‌ته‌وه‌ كه‌ ته‌نها لێدان هه‌بو.
ده‌شــڵێت: جــۆرى توندوتیژییــه‌كان به‌ جۆرێكه‌ بــۆ نمونه‌ دانانى 
پرســیار له‌لایه‌ن مامۆســتاوه‌ كــه‌ نه‌زانێت بۆخــۆى توندوتیژییه‌، 
جیاوازیكردن له‌ نێوان كچ و كوڕ كه‌ كوڕ به‌ تواناتر ئه‌بینن له‌ كچ 
و فه‌زڵى كوڕه‌كانیان ئه‌درێت به‌سه‌ر ئه‌مه‌ش بۆخۆى توندوتیژییه‌، 
لــه‌ قۆناغــى ئاماده‌یی بــه‌ كچــه‌كان ئه‌وترێت ئێوه‌ نابــن به‌ هیچ 
كۆتاییه‌كه‌تــان هــه‌ر ئه‌وه‌یه‌ هاوســه‌رگیرى ئه‌كــه‌ن ئه‌مه‌ بۆخۆى 
توندوتیژیــی زاره‌كیــه‌، مناڵ ناوێرێت بێته‌ ئیداره‌وه‌ و پرســیارێك 

بكات ئه‌مه‌ بۆخۆى توندوتیژییه‌.
ده‌شــڵێت: هیچ هه‌نگاوێك نه‌گیراوه‌ته‌به‌ر بۆ چاره‌ســه‌ركردنى ئه‌م 
بابه‌ته‌ سیسته‌مى په‌روه‌رده‌ش ره‌نگدانه‌وه‌ى سیسته‌مى حوكمڕانیه‌ 

له‌م وڵاته‌ى ئێمه‌دا.
هــاوكات، له‌یــا ئه‌حمه‌د، چالاكــوان و ئه‌ندامى رێكخــراوى وادى 
ئه‌ڵمانى له‌ گه‌رمیان وتى: توندوتیژى به‌رامبه‌ر به‌ مناڵ هه‌یه‌ چ له‌ 
نێو خێزانه‌كان چ له‌ نێو ناوه‌نده‌كانى خوێندنیش به‌هه‌مان شێوه‌، 
دابڕینــى مناڵ له‌ خوێندن بۆخۆى توندوتیژییه‌، مناڵ ئێســتا لێى 
نادرێت به‌ڵكو توندوتیژى زاره‌كى و ده‌رونى بونى هه‌یه‌، به‌جۆرێكه‌ 
لــه‌ نێو خێزانــه‌كان راى مناڵ وه‌رناگیرێت لــه‌ بابه‌ته‌ خێزانیه‌كان 
به‌تایبه‌ت له‌ ته‌مه‌نى 8 بۆ 16 ســاڵ به‌تایبه‌تر كچ زیاتر روبه‌ڕوى 
ئــه‌و حاڵه‌تانه‌ بوه‌نه‌تــه‌وه‌ كه‌ خۆمان كارمان له‌ســه‌ركردوه‌ ئه‌مه‌ 

بۆخۆى توندوتیژییه‌.
بــه‌ پێى وته‌ى نوســینگه‌ى مافى مرۆڤى گه‌رمیــان یه‌كێكى دیكه‌ 
لــه‌و توندوتیژیانــه‌ى كــه‌ به‌رامبه‌ر به‌ مناڵ ده‌كرێــت به‌تایبه‌ت له‌ 
ناوه‌نده‌كانى خوێندن توندوتیژى سێكسیه‌ كه‌ ده‌ستدرێژى ده‌كرێته‌ 

سه‌ر مناڵ.
حه‌یده‌ر فازڵ، وتیشــى: له‌ ســلكى په‌روه‌رده‌ حاڵه‌ت هه‌بوه‌ وه‌ك 
گێڕانه‌وه‌ كه‌ ده‌ســتدرێژى كراوته‌ ســه‌ر مناڵ كه‌ ته‌مه‌نى 9 ساڵان 
بوه‌، به‌ڵام به‌هۆى ئه‌وه‌ى سكاڵا تۆمارنه‌كراوه‌ و نه‌بوه‌ به‌ كه‌یس، 

نه‌توانراوه‌ كارى له‌سه‌ر بكرێت.
جه‌ختــى له‌وه‌شــكرده‌وه‌: به‌هــۆى ئــه‌وه‌ى كێشــه‌ى كۆمه‌ڵایه‌تى 
دروســت نه‌بێت ســكاڵاتۆمار نه‌كراوه‌ چ له‌ لایه‌ن مناڵه‌كه‌وه‌ چ له‌ 
لایه‌ن خێزانه‌كه‌یه‌وه‌، ئێمه‌ش ناتوانین بیســه‌لمێنین به‌ سه‌نه‌دێك 

یــان ئه‌وراقێــك بۆ ئه‌وه‌ى رێكارى یاســایی بگرینه‌به‌ر، كه‌ســیش 
نه‌بوه‌ شاهێدى له‌سه‌ر بابه‌ته‌كه‌ بدات.

پســپۆرێكى ده‌رونى جه‌خت لــه‌وه‌ ده‌كاته‌وه‌ ئــه‌و توندوتیژیانه‌ى 
به‌رامبــه‌ر به‌ مناڵ ده‌كرێــت له‌ ناوه‌نده‌كانى خوێنــدن، رێگه‌یه‌كه‌ 
بۆ ئه‌وه‌ى په‌نا بباته‌ به‌ر خۆكوشــتن كه‌ كه‌یسى له‌وشێوه‌یه‌شمان 

هه‌بوه‌ له‌ ساڵانى رابردو.
یوســرا یوســف محه‌مه‌د، پســپۆرى دروســتى ده‌رونى و مامۆستا 
لــه‌ زانكــۆى گه‌رمیان ده‌ڵێت: ئه‌گه‌ر باســى ناوه‌نده‌كانى خوێندن 
بكه‌ین زۆرجار یه‌كێك له‌ هۆكاره‌كانى توندوتیژى به‌رامبه‌ر به‌ مناڵ 
خێزانه‌كانن كه‌ پاڵپشــتى مامۆســتایان و سیسته‌مه‌كه‌ ده‌كه‌ن كه‌ 

ده‌بێت توند بن و سزاى مناڵ بدرێت.
ئاماژه‌ى به‌وه‌شــكرد: ئه‌مه‌ جگه‌ له‌وه‌ى كۆمه‌ڵێك بۆچون هه‌ن كه‌ 
مامۆســتایان و رێنمایكاران تاوه‌كو ئێســتا پێیانوایه‌ ده‌بێت مناڵ 
ســزابدرێت یان بشكێنرێته‌وه‌ به‌رامبه‌ر هه‌ر ره‌فتارێك كه‌ ئه‌نجامى 
ده‌دات بۆ ئه‌وه‌ى دوباره‌ى نه‌كاته‌وه‌، ته‌نانه‌ت له‌ نێو خێزانه‌كانیش 

ئه‌و فشارانه‌ بۆ ده‌رونى مناڵ ده‌هێنرێت.
جه‌ختــى له‌وه‌شــكرده‌وه‌: ئه‌مــه‌ كاریگه‌رى راســته‌وخۆى ده‌رونى 
له‌ســه‌ر ئه‌و مناڵه‌ دروست ده‌كات به‌ جۆرێك وا ئه‌كات په‌نا بباته‌ 
به‌ر خۆ كوشــتن كه‌ له‌ ســاڵانى رابردوش حاڵه‌تى له‌وشێوه‌یه‌مان 

هه‌بوه‌.
گشــتى  به‌ڕێوبــه‌رى  ســه‌مین،  ئه‌حمــه‌د  دارا  به‌رامبــه‌ردا،  لــه‌ 
به‌ڕێوبه‌رایه‌تــى كاره‌باى گه‌رمیان ده‌ڵێــت: تونوتیژى به‌رامبه‌ر به‌ 
منــاڵ له‌ ناوه‌نده‌كانى خوێندن له‌ چاو ســاڵانى رابردو كه‌ رێژه‌كه‌ 
زۆربو ئێستا كه‌مبوه‌ته‌وه‌ به‌ جۆرێك له‌ دیارده‌وه‌ بوه‌ به‌ حاڵه‌ت.
باسى له‌وه‌شكرد: وه‌ك په‌روه‌رده‌ش هه‌وڵمانداوه‌ و به‌رنامه‌رێژیمان 
كــردوه‌ چ لــه‌ رێگه‌ى كۆڕ و ســیمینارى هۆشــیارییه‌وه‌ بێت چ له‌ 
رێگــه‌ى رێكخراوه‌كانه‌وه‌ بێت كه‌ له‌ ناوه‌نــده‌كان چالاكیان هه‌بوه‌ 
بۆ ئه‌وه‌ى هۆشــیارى به‌ مامۆستایان و مناڵانیش بدرێت سه‌باره‌ت 

به‌ توندوتیژى.
جه‌ختى له‌وه‌شــكرده‌وه‌: له‌ روى یاساشــه‌وه‌ ئــه‌م بابه‌ته‌ قه‌ده‌غه‌ 
كراوه‌ و رێنمایى تایبه‌تمان هه‌یه‌ بۆ ئه‌و بابه‌ت، ته‌نانه‌ت مامۆستا 
ســزاى كارگێــڕى دراوه‌ و پله‌كــه‌ى دابه‌زێنــراوه‌ بــۆ فه‌رمانبــه‌ر 

له‌به‌رامبه‌ر هه‌ر توندوتیژییه‌ك كه‌ كردویه‌تى.
به‌پێى وتى به‌ڕێوبه‌رى نوســینگه‌ى مافى مرۆڤى گه‌رمیان، كاریان 
له‌ســه‌ر ئه‌وه‌كردوه‌ كه‌ سه‌ردانى ناوه‌نده‌كانى خوێندنیان كردوه‌ و 
هۆشــیارییان به‌ مناڵان داوه‌ له‌ بونى هــه‌ر حاڵه‌تێكى توندوتیژى 
چ لــه‌ ناوه‌نده‌كانــى خوێندن چ له‌ ناو خێزانه‌كان ده‌توانن ســكاڵا 

تۆماربكه‌ن بۆ ئه‌وه‌ى مافه‌كانیان بۆ وه‌ربگیرێته‌وه‌.

33. دابڕینی مناڵان له‌ خوێندن. دابڕینی مناڵان له‌ خوێندن

»زۆرینــه‌ى منــاڵان له‌ لادێكان له‌ خوێنــدن داده‌بڕێن، چونكه‌ كه‌ 
پۆلی 6ـــى بنه‌ڕه‌تى ته‌واو ده‌كه‌ن له‌ هه‌ردو ره‌گه‌ز ناچارن بڕۆنه‌ 
لادێیه‌كى دیكه‌ بۆ خوێندن، خێزانه‌كانیش ناتوانن ئۆتۆمبیلیان بۆ 
دابیــن بكه‌ن بۆیه‌ ناچــارن له‌ خوێندن داده‌بڕێن«. له‌یلا ئه‌حمه‌د، 
چالاكوان و ئه‌ندامى رێكخراوى وادى ئه‌ڵمانى له‌ گه‌رمیان واى وت.
ده‌شــڵێت: دۆخه‌كــه‌ لــه‌ ســه‌نته‌رى شــاره‌كان به‌پێچه‌وانه‌وه‌یه‌ و 

دۆخه‌كه‌ باشتره‌.
له‌ به‌رامبه‌ردا، دارا ئه‌حمه‌د سه‌مین، به‌ڕێوبه‌رى گشتى په‌روه‌رده‌ى 
گه‌رمیــان ده‌ڵێــت: به‌پێــى رێنماییه‌كانــى وه‌زاره‌تــى پــه‌روه‌رده‌ 
حكومه‌ت پابه‌نده‌ قۆناغى ئاماده‌یی له‌ سه‌نته‌رى شاره‌كان و قه‌زا 
و ناحیــه‌كان بكاتــه‌وه‌، به‌ڵام لــه‌ لادێكان ته‌نها پابه‌نــده‌ تاوه‌كو 

قۆناغى 9ـى بنه‌ڕه‌تى بكاته‌وه‌ به‌ هه‌مو پێداویستیه‌كانیه‌وه‌.
ده‌شڵێت: هه‌ر خوێندكارێك كه‌ قۆناغى 9ـى بنه‌ڕه‌تى ته‌واوده‌كات، 
ده‌توانێــت له‌ ســه‌نته‌رى ناحیه‌ و شــاره‌كان درێژه‌ بــه‌ خوێندنى 
ئاماده‌یــی بــدات، بۆیه‌ له‌ لادێــكان ناتوانرێت قۆناغــى ئاماده‌یی 

بكرێته‌وه‌.
هــاوكات، حه‌یــده‌ر فــازڵ، به‌ڕێوبه‌رى نوســینگه‌ى مافــى مرۆڤى 
گه‌رمیــان، وتى: مناڵ له‌ خوێندن داده‌بڕێنرێت به‌هۆى كاركردن و 
هه‌ندێــك نه‌ریتى خراپى كۆمه‌ڵایه‌تیه‌وه‌ كــه‌ دایك و باوك خۆیان 

نه‌خوێنده‌وران و ده‌ڵێن بۆ مناڵه‌كانمان بخوێنن.
ده‌شــڵێت: ئه‌مه‌ جگه‌ له‌وه‌ى كه‌ هه‌ندێك مناڵ خاوه‌ن پێداویستى 
تایبه‌تــه‌ به‌هۆى ئه‌وه‌ى كه‌ خێزانه‌كان شــه‌رم ده‌كــه‌ن نایاننێرنه‌ 
به‌رخوێنــدن، ئه‌گه‌رچــى ئێســتا دۆخه‌كــه‌ باشــتره‌ و كۆمه‌ڵێــك 

سه‌نته‌رمان هه‌یه‌ بۆ ئه‌و مه‌به‌سته‌.
هێماى بۆ ئه‌وه‌شكرد: هاوكات كه‌ له‌ خوێندن دایانده‌بڕن هه‌ندێكیان 

ســواڵ به‌ مناڵه‌كانیان ده‌كه‌ن كه‌ چه‌ندین حاڵه‌تى له‌وشــێوه‌یمان 
هه‌یه‌ رۆژانه‌ و ئه‌یانبینین، بۆ ئه‌و مه‌به‌سته‌ش له‌ رێگه‌ى داواكارى 
گشــتى گه‌رمیانــه‌وه‌ داوامان كــردوه‌ ئه‌و كه‌ســانه‌ روبه‌ڕوى دادگا 

بكرێنه‌وه‌.
لــه‌ به‌رامبه‌ردا، به‌ڕێوبه‌رى گشــتى پــه‌روه‌رده‌ى گه‌رمیان ده‌ڵێت: 
په‌روه‌رده‌ى گه‌رمیان به‌ هاوكارى رێكخراوى یونســێف له‌ گه‌رمیان 
له‌ رێگه‌ى 4 تیمه‌وه‌ كار بۆ گه‌ڕانه‌وه‌ى ئه‌و فێرخوازانه‌ ده‌كات كه‌ 

له‌ خوێندن دابڕاون.
دارا ئه‌حمه‌د ســه‌مین، وتیشــی: هه‌مو ده‌ســتپێكى ساڵێكى نوێى 
خوێندن چه‌ند تیمێكمان هه‌یه‌ كه‌ به‌ هاوكارى رێكخراوى یونسێف 
دروســتكراون، ســه‌ردانى ئه‌و خێزانانه‌ ده‌كه‌ن كه‌ مناڵه‌كانیان له‌ 
خوێنــدن دابڕاون، به‌ ئامانجى ئه‌وه‌ى هــۆكارى دابڕانه‌كه‌ى بۆچى 

ده‌گه‌ڕێته‌وه‌ و هانى بدات كه‌ ده‌ست به‌ خوێندن بكاته‌وه‌.
باســى له‌وه‌شــكرد: رێژه‌یه‌كى قوتابی گه‌ڕاونه‌ته‌وه‌ ناوه‌نده‌كان و 
رێژه‌كــه‌ش ســاڵانه‌ گۆڕانكارى به‌ســه‌ردا دێــت و تیمه‌كانمان زۆر 
ماندوده‌بن ســاڵانه‌ به‌و بابه‌ته‌وه‌، له‌گه‌ڵ ئه‌وه‌شدا به‌رده‌وامین له‌و 

كاره‌مان.
ده‌شــڵێت: له‌ ســنورى گه‌رمیان 4 تیم دروســتكراوه‌ 2 دانه‌یان له‌ 
كــه‌لاره‌ و 1 دانه‌یــان له‌ قــه‌زاى كفرییه‌ و 1 دانه‌شــیان له‌ قه‌زاى 

خانه‌قینه‌.
به‌پێى ئامارێكى به‌ڕێوبه‌رایه‌تى گشــتى پــه‌روه‌رده‌ى گه‌رمیان كه‌ 
له‌لایه‌ن ئه‌و تیمانه‌ى پێیان دراوه‌ و له‌لایه‌ن رێكخراوى یونسێفه‌وه‌ 
جێبه‌جێكراوه‌، تاوه‌كو ئێستا له‌ سنورى گه‌رمیان 430 مناڵ كه‌ له‌ 

خوێندن دابڕاون له‌ قۆناغى بنه‌ڕه‌تى و ئاماده‌یی.

44. گرنگینه‌دان به‌ پشو و لایه‌نى ته‌رفیهی. گرنگینه‌دان به‌ پشو و لایه‌نى ته‌رفیهی
مامۆســتایه‌ك جه‌خــت له‌وه‌ده‌كاتــه‌وه‌ 2 لــه‌ وانــه‌ گرنگــه‌كان له‌ 
په‌روه‌رده‌ په‌راوێزخراون كه‌ به‌ لاى مناڵانه‌وه‌ 2 له‌ وانه‌ تایبه‌ته‌كانه‌، 

به‌ڕێوبه‌رى په‌روه‌رده‌ى گه‌رمیانیش رونكردنه‌وه‌ ده‌دات.
نیگار ره‌شــید، مامۆستا له‌ یه‌كێك له‌ قوتابخانه‌كانى قه‌زاى كه‌لار 
باسى له‌وه‌كرد: بابه‌تى وانه‌ى هونه‌ر و وه‌رزش 2 له‌و بابه‌تانه‌ن كه‌ 
په‌راوێزخراون، له‌ كاتێك دو له‌ گرنگترین وانه‌كانن بۆمناڵ، چونكه‌ 
وه‌رزش وه‌زه‌ به‌ مناڵ ده‌به‌خشــێت، هونــه‌ر بیر و ته‌ركیزى مناڵ 
فراوان ده‌كات و ئاستى زیره‌كى دیارى ده‌كات كه‌ یارمه‌تى ئه‌دات 

له‌ وانه‌كانى باشتر بێت، كه‌چى له‌ ناوه‌نده‌كان به‌پێچه‌وانه‌وه‌یه‌.
هاوكات، به‌ڕێز عه‌باس، مامۆســتا و شــاره‌زاى بــوارى په‌روه‌رده‌، 
ده‌ڵێت: له‌ روى وانه‌كانى هونه‌ر و وه‌رزش كه‌ تاوه‌كو ئێســتا هیچ 
شــوێنێكى وانیــه‌ مناڵ بتوانێت وێنه‌ى تیابكێشــێت یان هۆڵ نیه‌ 
منــاڵ وه‌رزشــى تێدا بــكات و به‌ 2 بابه‌تى لاوه‌كــى ده‌بینرێت له‌ 

كاتێكدا خۆشترین وانه‌ن له‌لاى مناڵ.
گشــتى  به‌ڕێوبــه‌رى  ســه‌مین،  ئه‌حمــه‌د  دارا  به‌رامبــه‌ردا،  لــه‌ 
به‌ڕێوبه‌رایه‌تــى پــه‌روه‌رده‌ى گه‌رمیان ده‌ڵێت: كه‌مى پســپۆرى و 
نه‌بونــى دامه‌زرانــدن له‌گه‌ڵ كه‌مى كات لــه‌ ناوه‌نده‌كان، وایكردوه‌ 
حه‌قــى بابه‌تى هونــه‌ر و وه‌رزش زۆرجار بدرێت بــه‌ وانه‌كانى تر، 
ئه‌مه‌ جگه‌ له‌وه‌ى كه‌ تاوه‌كو ئێســتا به‌شــێك له‌ مامۆســتایان و 
ته‌نانــه‌ت به‌ڕێوبه‌ره‌كانیــش ئاســتى تێگه‌شــتنیان به‌رامبــه‌ر به‌و 
بابه‌تانه‌ به‌شــێوه‌یه‌كه‌ كه‌ بابه‌ته‌كانى تر گرنگترن تاوه‌كو ئه‌و دو 

بابه‌ته‌.
وتیشــى: هاوكات ژینگــه‌ى بیناكانمان به‌ جۆرێكــه‌ وایكردوه‌ ئه‌و 
2 بابه‌تــه‌ حه‌قــى ته‌واویــان پێنه‌درێت و به‌جۆرێــك له‌ جۆره‌كان 

په‌راوێزبخرێن به‌هۆى نه‌بونى شوێنى تایبه‌ت به‌و 2 بابه‌ته‌.
جه‌ختى له‌وه‌شكرده‌وه‌: به‌ڵام له‌گه‌ڵ هه‌مو ئه‌وانه‌شدا هه‌ر كارمان 

له‌سه‌ركردوه‌ و ئه‌و 2 وانه‌یه‌ ده‌خوێنرێت له‌ ناوه‌نده‌كان.
یه‌كێكی تر له‌و كێشانه‌ى روبه‌ڕوى مناڵان بوه‌ته‌وه‌ له‌ ناوه‌نده‌كانى 
خوێنــدن كه‌مى كاتى پشــوه‌كان وزۆرى كاتــى وانه‌كانه‌، ئه‌مه‌ش 

وایكردوه‌ مناڵ ماندوببێت.
به‌ڕێز عه‌باس، مامۆستا و شاره‌زا له‌ بوارى په‌روه‌رده‌ ده‌ڵێت: زۆرى 
كاتى وانه‌كان و كه‌مى كاتى پشــو یه‌كێكه‌ له‌ گرفته‌ گه‌وره‌كان و 
پێشــێلكردنى مافى مناڵ له‌ ناوه‌نده‌كانى خوێندن، به‌ جۆرێكه‌ 40 
خوله‌ك وانه‌ ئه‌خوێنێت كه‌چى 5 خوله‌ك پشــوى هه‌یه‌ فریاى ئه‌و 

خواردنه‌ش ناكه‌وێت كه‌ بیكڕێت و بیخوات.
له‌ به‌رامبه‌ردا، دارا ئه‌حمه‌د سه‌مین، به‌ڕێوبه‌رى گشتى  په‌روه‌رده‌ى 
گه‌رمیان ده‌ڵێت: زۆرى كاتى وانه‌كان و كه‌مى پشوه‌كان په‌یوه‌سته‌ 
به‌ بیناوه‌ كه‌ حكومه‌ت له‌ ئێســتادا ناتوانێت بینا دروســت بكات، 

ئه‌مه‌ش وایكردوه‌ بیناكانمان دو ده‌وامى و سێ ده‌وامى بێت.
ده‌شــڵێت: هه‌تاوه‌كو بینا زیاتر نه‌كرێت ئێمه‌ نتوانین كاتى پشــو 

ده‌وامیش زیاد بكه‌ین.

22. به‌ڕێوبه‌رایه‌تى به‌ره‌نگاربونه‌وه‌ى توندوتیژى خێزانى چۆن كارى له‌سه‌ر دۆسیه‌كانى مناڵان كردوه؟‌. به‌ڕێوبه‌رایه‌تى به‌ره‌نگاربونه‌وه‌ى توندوتیژى خێزانى چۆن كارى له‌سه‌ر دۆسیه‌كانى مناڵان كردوه؟‌

به‌ره‌نگاربونــه‌وه‌ى  به‌ڕێوبه‌رایه‌تــى  وته‌بێــژى  حســێن،  ئه‌یــوب 
توندوتیژى دژى ئافره‌تان و خێزان له‌ گه‌رمیان، هاوكات لێپرسراوى 
نوســینگه‌ى كه‌لارى به‌ره‌نگاربونه‌وه‌ى توندوتیژى دژى ئافره‌تان و 
خێــزان وتى: ئــه‌و حاڵه‌تى توندوتیژیانه‌ى كه‌ لــه‌ نێو خێزانه‌كان 
بن یان له‌ ده‌ره‌وه‌ى خێزانه‌كان بن كه‌ ده‌كرێته‌ ســه‌ر مناڵ له‌لاى 
ئێمــه‌ وه‌رده‌گیرێــت و رۆژانــه‌ش دێتــه‌ لامــان كه‌ به‌پێى یاســاى 

به‌ره‌نگاربونه‌وه‌ى توندوتیژى خێزانى مامه‌ڵه‌ى له‌گه‌ڵ ده‌كه‌ین.
وتیشــى: هه‌ر حاڵه‌تێك كه‌ دێته‌ لاى ئێمه‌ دایك یان باوك ده‌بێت 
بــه‌ وه‌لــى ئه‌مر  مناڵه‌كــه‌ و به‌ ناوى ئه‌و ســكاڵا تۆمار ده‌كات و 
هاوكات ئیفاده‌یشــى لێوه‌رده‌گیرێت بۆ به‌رچاوڕونى دادوه‌ر، ئه‌گه‌ر 
ئه‌وان نه‌بون كه‌ســى پله‌ دو ده‌توانێت ئه‌وه‌ بكات، هاوكات ئه‌گه‌ر 
دایــك یان باوك له‌ به‌رژه‌وه‌نــدى مناڵه‌كه‌یان نه‌بون ئه‌وه‌ هاوكات 

ده‌توانرێت له‌ دادگا نوێنه‌رى بۆ دابنرێت و ســكاڵا تۆمار بكات به‌ 
ناوى ئه‌و.

ده‌شــڵێت: لــه‌ بونى هــه‌ر حاڵه‌تێــك ئه‌گه‌ر دایــك و باوكى نه‌بو 
له‌لایه‌نــى كه‌ســى پلــه‌ دو توندوتیــژى بكرێــت به‌رامبــه‌ر به‌ هه‌ر 
مناڵێك ئه‌وه‌ له‌لایه‌ن دادوره‌وه‌ نوێنه‌رێكى بۆ دائه‌نرێت و به‌ ناوى 
ئــه‌و ســكاڵا تۆمارده‌كات له‌ به‌رژه‌وه‌نــدى مناڵه‌كه‌ بێت بۆ ئه‌وه‌ى 

مافه‌كانى بۆ وه‌ربگیرێته‌وه‌.
جه‌ختــى له‌وه‌شــكرده‌وه‌: تاوه‌كــو خــوار ته‌مه‌نــى 18 ســاڵى 

به‌وشێوه‌یه‌یه‌.
باســی له‌وه‌شكرد له‌و دۆسێیانه‌ى كه‌ توندوتیژی خێزانین، به‌پێى 
یاساى ژماره‌ 8ـــى ساڵى 2011ـــى به‌ره‌نگاربونه‌وه‌ى توندوتیژیى 

خێزانى مامه‌ڵه‌ له‌گه‌ڵ دۆسیه‌كه‌دا ده‌كه‌ن.

سێیه‌م: توندوتیژى

11.  قه‌باره‌ى توندوتیژیى دژ به‌ مناڵان.  قه‌باره‌ى توندوتیژیى دژ به‌ مناڵان

توندوتیــژى به‌رامبــه‌ر به‌ مناڵان چ له‌ نێــو خێزانه‌كان بونى هه‌یه‌ 
و به‌ڕاى چالاكوانان و به‌رپرســانى حكومه‌تیش حاڵه‌ته‌كه‌ هه‌یه‌ و 

كه‌یسیش بۆ ئه‌و مه‌به‌سته‌ تۆماركراوه‌.
شــیرین مه‌حمــود، به‌ڕێوبه‌رى لانه‌ى مناڵان لــه‌ گه‌رمیان ده‌ڵێت: 
توندوتیــژى لــه‌ نێو خێزانــه‌كان هه‌یه و به‌رده‌وامــه‌، حكومه‌تیش 
وه‌كپێویســت هیچى نه‌كردوه‌ بۆ مناڵ و كه‌مبونه‌وه‌ى حاڵه‌ته‌كانى 
توندو‌تیژى، ئه‌گه‌رچى هێڵى 116 هه‌بو بۆ په‌یوه‌ندیكردن له‌ بونى 

هه‌ر حاڵه‌تێكى پێشێلكردنى مافى مناڵ كه‌ به‌ده‌مه‌وه‌ ده‌هاتن.
لایخۆشــیه‌وه‌، حه‌یده‌ر فازڵ، به‌ڕێوبه‌رى نوسینگه‌ى مافى مرۆڤى 
گه‌رمیــان وتى: ئــه‌و توندوتیژیانه‌ى كه‌ به‌رامبه‌ر به‌ مناڵ ده‌كرێت 

به‌تایبه‌ت له‌ نێو خێزانه‌كان به‌ داخراوى ئه‌مێنێته‌وه‌ و چاره‌ســه‌ر 
ده‌كرێت، ئه‌مه‌ش گرفته‌ بۆ ئێمه‌ و قه‌باره‌ى كێشه‌كه‌ نازانرێت كه‌ 

چه‌نده‌.
ده‌شڵێت: به‌ڵام ساڵى رابردو به‌تایبه‌ت بۆ ره‌گه‌زى مێینه‌ و خوار 
18 ساڵ هیچ حاڵه‌تێكمان نه‌بوه‌ هه‌ڕه‌شه‌ى له‌سه‌ر بوبێت و داخڵ 
بــه‌ شــێڵته‌ر كرابێت، به‌ڵام بــۆ ره‌گه‌زى نێر 2 كه‌یســمان هه‌بوه‌ 

ده‌ست درێژى سێكسى كراوه‌ته‌ سه‌ر و تۆمار كراوه‌.
جه‌ختــى له‌وه‌شــكرده‌وه‌: بــۆ حاڵه‌ته‌كانى توندوتیــژى هه‌تاوه‌كو 
ســكاڵا نه‌بێت یان ئاگاداركردنه‌وه‌ نه‌بێــت ئێمه‌ نازانین حاڵه‌ته‌كه‌ 

هه‌یه‌ یان نا، كه‌ ئه‌مه‌ش له‌لاى ئێمه‌ به‌پێشێلى ماف دائه‌نرێت.

ئاماری توندوتیژییە تۆمارکراوەکانی دژ بە مناڵان لەماوەی ٣ ساڵدا لە نوسینگەی مافی مرۆڤی گەرمیان

به‌رپرســێكى به‌ڕێوبه‌رایه‌تى چاودێریی و گه‌شه‌پێدانى كۆمه‌لایه‌تى 
گه‌رمیــان ئامــاژه‌ بــه‌وه‌ده‌كات له‌رێگه‌ى ســه‌نته‌ره‌كانى مناڵانه‌وه‌ 
مامه‌ڵه‌ له‌گه‌ڵ دۆسیه‌ى پێشێلكاریی و توندوتیژی ده‌كه‌ن به‌رامبه‌ر 

به‌ مناڵان.
هــه‌ردى فه‌خره‌دین، لێپرســراوى ســه‌نته‌رى چالاكى و پاراســتنى 
مناڵانــى قــه‌زاى كفرى، وتــى: له‌ رێگــه‌ى توێژه‌رانــى ده‌رونى و 
كۆمه‌ڵایه‌تیمانه‌وه‌ كه‌یســه‌كانى په‌یوه‌ست به‌ مناڵان تۆمار ده‌كه‌ن 
و كارى له‌سه‌ر ده‌كه‌ن، كه‌ په‌یوه‌ندیدار بێت به‌ توندوتیژى یاخود 

پێشێلكردنى مافه‌وه‌ بێت یان هه‌ر كه‌یسێكى دیكه‌ بێت.
به‌رپرســێكى دیكه‌ باس له‌وه‌ ده‌كات كه‌ خول بۆ دایكان و باوكان 

ده‌كه‌نه‌وه‌.

هاوكار موكه‌ره‌م، لێپرســراوى سه‌نته‌رى پاراستنى مناڵانى كه‌لار، 
ده‌ڵێــت: جگه‌ لــه‌ كاره‌كانى په‌ره‌دان به‌ به‌ حه‌ز و تواناى مناڵان، 
دایــك و باوك راده‌هێنرێت كه‌ چۆن مامه‌ڵــه‌ له‌گه‌ڵ مناڵه‌كانیاندا 
بكــه‌ن، هــاوكات له‌ بونى هه‌ر كێشــه‌و گرقتێك چــۆن مامه‌ڵه‌یان 
له‌گه‌ڵ بكرێت، بۆ نمونه‌ مناڵى واهه‌یه‌ ده‌ســتدرێژى ده‌كرێته‌ سه‌ر 
و ناتوانێــت به‌ ماڵه‌وه‌ بڵێت له‌ رێگــه‌ى توێژه‌ره‌كانمانه‌وه‌ هه‌وڵى 

چاره‌سه‌رى ده‌درێت.
هاوكات هاوژین جومعه‌، لێپرســراوى ســه‌نته‌رى پاراستنى مناڵانى 
ناحیه‌ى رزگاریى، ده‌ڵێت: رۆشــتوینه‌ته‌ ناو ناوه‌نده‌كانى خوێندن 
و سیمینارى هۆشــیاریمان پێشكه‌شكردوه‌ سه‌باره‌ت به‌ مافه‌كانى 

مناڵان و چۆنیه‌ وه‌رگرتنه‌وه‌ى مافه‌كانیان.

33. له‌ سه‌نته‌ره‌كانى مناڵان پێشوازیی له‌ كه‌یسی توندوتیژی ده‌كرێت. له‌ سه‌نته‌ره‌كانى مناڵان پێشوازیی له‌ كه‌یسی توندوتیژی ده‌كرێت

له‌ سنورى گه‌رمیان بنكه‌ى پۆلیسى نه‌وجه‌وانان نیه‌، به‌ڕێوبه‌رایه‌تى 
چاودێــرى كۆمه‌ڵایه‌تــى گه‌رمیانیــش ده‌ڵێــت: كارمانكــردوه‌ بــۆ 

كردنه‌وه‌ى ئه‌و بنكه‌یه‌.
ژیلــوان عــادل، به‌ڕێوبــه‌رى گشــتى به‌ڕێوبه‌رایه‌تــى چاودێــرى 
لــه‌  یه‌كێــك  و گه‌شــه‌پێدانى كۆمه‌ڵایه‌تــى گه‌رمیــان ده‌ڵێــت: 
پێشــنیاره‌كانى ئه‌نجومه‌نى پاراســتنى مناڵان له‌ گه‌رمیان ئه‌وه‌یه‌ 
كه‌ بنكه‌یه‌كى پۆلیسى نه‌وجه‌وانان له‌ گه‌رمیان بكرێته‌وه‌ كه‌ نیمانه‌ 
و لــه‌ ناوچه‌كانــى ترى كوردســتان كراونه‌ته‌وه‌، كه‌ ئــه‌م بنكه‌یه‌ 
هه‌ر بابه‌تێك په‌یوه‌ســتبێت به‌ مناڵانه‌وه‌ كه‌ توندوتیژیان به‌رامبه‌ر 
بكرێــت یان هه‌ر حاڵه‌تێكى دیكه‌ راســته‌وخۆ ئه‌م بنكه‌یه‌ ده‌ڕوات 

به‌ ده‌میه‌وه‌ و حاڵه‌ته‌كه‌ ئاراســته‌ى دادگا ده‌كرێت بۆ ئیجارائاتى 
یاسایی.

هێماى بۆ ئه‌وه‌شــكرد: له‌گه‌ڵ به‌ڕێوبه‌رایه‌تــى پۆلیس رێكه‌وتوین 
ئــه‌و بنكه‌یــه‌ بكرێنــه‌وه‌ هه‌یكه‌لێتیــان ئاماده‌یــه‌ و ســتافى بــۆ 
دانــراوه‌، هاوكات بینامــان هه‌یه‌ خۆمان راده‌ســتیان ده‌كه‌ین، بۆ 
ئه‌و مه‌به‌ســته‌ش ده‌رخســته‌یه‌كمان داوه‌ به‌ رێكخراوى مناڵپارێزى 
كوردســتان بۆ ئــه‌وه‌ى بیناكه‌مان بــۆ نۆژه‌نبكه‌نــه‌وه‌ كه‌ بۆ ئه‌و 
بنكه‌یــه‌ بگونجیێــت، كــه‌ ئه‌مه‌ش ده‌بێت بــه‌ هه‌نگاوێكى گرنگ و 

خزمه‌تێكى ته‌واو به‌ مناڵان و نه‌وجه‌وانان.

55. گه‌رمیان بنكه‌ى پۆلیسى نه‌وجه‌وانانى نیه‌. گه‌رمیان بنكه‌ى پۆلیسى نه‌وجه‌وانانى نیه‌

خانه‌ى تایبه‌ت به‌ داڵده‌دانى ئه‌و مناڵانه‌ له‌ گه‌رمیان نیه‌ كه‌ ئه‌گه‌ر 
روبه‌ڕوى كێشه‌ و گرفتت ببنه‌وه‌ بۆ ئه‌وه‌ى بتوانن تێیدا بمێننه‌وه‌ 
به‌ڵكــو ئاراســته‌ى ســلێمانى ده‌كرێــن، توندوتیــژى گه‌رمیانیش 

ده‌ڵێت: ئه‌و خانه‌یه‌ له‌ هه‌یكه‌لیه‌تى به‌ڕێوبه‌رایه‌تیماندا نیه‌.
ئه‌یــوب حســێن، وته‌بێــژى به‌ڕێوبه‌رایه‌تــى به‌ره‌نگاربونــه‌وه‌ى 
توندوتیژى دژى ئافره‌تان و خێزان له‌ گه‌رمیان، هاوكات لێپرسراوى 
نوســینگه‌ى كه‌لارى به‌ره‌نگاربونــه‌وه‌ى توندوتیژى دژى ئافره‌تان 
و خێــزان وتــى: له‌ گه‌رمیان خانه‌ى تایبه‌ت بــه‌و مناڵانه‌ نیه‌ كه‌ 
كێشــه‌یه‌كیان هه‌یــه‌ و دێتــه‌ لاى ئێمه‌، چونكه‌ لــه‌ هه‌یكه‌لیه‌تى 

به‌ڕێوبه‌رایه‌تیمانــدا نیــه‌ ئه‌و خانه‌یه‌ و ئیشــى ئێمــه‌ نیه‌، به‌ڵكو 
ئیشى ئێمه‌ لێكۆڵینه‌وه‌ له‌ هه‌ر دۆسیه‌یه‌كى توندوتیژى.

وتیشــى: بــه‌ڵام ئه‌گــه‌ر دۆســیه‌یه‌كى لــه‌و شــێوه‌یه‌مان هه‌بێت 
و مناڵێــك بێتــه‌ لامان و كه‌ســێك نه‌بێت له‌خــۆى بگرێت، ئه‌وه‌ 
راســته‌وخۆ ده‌ینیرینه‌ ســلێمانى بۆ خانه‌ى مناڵان ئه‌مه‌ش ئه‌گه‌ر 

فه‌رمانى دادوه‌رى هه‌بێت.
جه‌ختى له‌وه‌شكرده‌وه‌: له‌ گه‌رمیان دۆسیه‌ى له‌وشێوه‌یه‌مان زۆر 
كه‌مــه‌ كه‌ نێردرابێتنه‌ ســلێمانى، به‌ڵكو له‌ رابردودا 2 دۆســیه‌ى 
له‌وشێوه‌یه‌مان هه‌بوه‌ ئه‌مه‌ش به‌ بڕیارى دادوره‌ ناردومانه‌ ئه‌وێ.

44. نه‌بونى خانه‌ى تایبه‌ت به‌ مناڵان. نه‌بونى خانه‌ى تایبه‌ت به‌ مناڵان

چواره‌م: كاركردنى مناڵان

11. قه‌باره‌ى كاركردنى مناڵان له‌ گه‌رمیان. قه‌باره‌ى كاركردنى مناڵان له‌ گه‌رمیان

چالاكوانێــك لــه‌ گه‌رمیــان ده‌ڵێــت: كار بــه‌ منــاڵان ده‌كرێت له‌ 
ســنوره‌كه‌، دۆخه‌كه‌ش له‌ لادێكان زۆر خراپتره‌ وه‌ك له‌ سه‌نته‌رى 

شاره‌كان.
له‌یــا ئه‌حمه‌د، چالاكوان و ئه‌ندامى رێكخــراوى وادى ئه‌ڵمانى له‌ 
گه‌رمیــان وتى: منــاڵ له‌ ته‌مه‌نى هــه‌رزه‌كارى كاریــان پێده‌كه‌ن 
له‌ ســه‌نته‌رى لادێكان و كارى كشــتوكاڵیان پێده‌كه‌ن، به‌تایبه‌ت 
ئه‌وانه‌ى كه‌ ته‌مه‌نیان سه‌روى 8 ساڵانه‌ له‌گه‌ڵ باوكیان كارده‌كه‌ن.
هاوكات، شــیرین مه‌حمود، به‌ڕێوبه‌رى لانــه‌ى مناڵان له‌ گه‌رمیان 
ده‌ڵێت: له‌ گه‌رمیان كاركردنى مناڵان هه‌یه‌ له‌ شوێنه‌ جیاوازه‌كان 

و وه‌كپێویست حكومه‌تى كارى له‌سه‌ر نه‌كردوه‌.
ده‌شــڵێت: ئه‌وه‌ى هه‌یه‌ له‌ ئێســتادا ئه‌نجومه‌نێك دروستكراوه‌ بۆ 
پاراســتنى مناڵان كه‌ كار له‌ ســه‌ر مناڵانى سه‌رشــه‌قام و ترافیك 

لایته‌كان ده‌كه‌ن كه‌ كارده‌كه‌ن و هۆكارى كاركردنیان چیه‌.
»لــه‌ نێو خێزانــه‌كان به‌هــۆى بارودۆخــى كۆمه‌ڵایه‌تیــه‌وه‌ مناڵ 

به‌كارهێنــراوه‌ بــۆ كاركــردن ئه‌مه‌ یه‌كێكه‌ له‌ كێشــه‌ گه‌وره‌كان و 
رۆژانــه‌ش ده‌بینرێــت و حاڵه‌تى له‌وشــێوه‌یه‌مان هه‌یه‌». حه‌یده‌ر 

فازڵ، به‌ڕێوبه‌رى نوسینگه‌ى مافى مرۆڤى گه‌رمیان واى وت.
وتیشــى: ئێســتا بابه‌تێكى دیكه‌ هاتوه‌ته‌ ئاراوه‌ ئه‌ویش بازرگانى 
كردنه‌ به‌ مرۆڤه‌وه‌ و له‌ نێویشــیاندا مناڵ هه‌یه،‌ ئه‌گه‌رچى دیارى 
نه‌كــراوه‌ كه‌ چه‌نــد حاڵه‌ته‌، به‌تایبه‌ت ســاڵى رابردو 17 حاڵه‌تى 

بازرگانیكردن به‌ مرۆڤ تۆماركراوه‌.
جه‌ختى له‌وه‌شــكرده‌وه‌: ئێمه‌ ئه‌زمونــى ئه‌وه‌مان هه‌یه‌ خێزانى وا 
هه‌بوه‌ دانیشــتوى كه‌لار بوه‌ له‌ ماوه‌ى یه‌ك ساڵدا 3 مناڵى خۆى 

فرۆشتوه‌ و روبه‌ڕوى دادگا كراونه‌ته‌وه‌.
هــاوكات، عه‌دنان محه‌مه‌د، ســه‌رۆكى لقى گه‌رمیانى ســه‌ندیكاى 
كرێكارانى كوردســتان ده‌ڵێت: بابه‌تى كاركردنى مناڵان په‌یوه‌ندى 
به‌ ئێمه‌وه‌ نیه‌ و هیچ داتایه‌كى مناڵانى ئیشــكه‌رمان له‌ لا ده‌ســت 

ناكه‌وێت.

22. له‌ رێگه‌ى داواكارى گشتى گه‌رمیانه‌وه‌ كار له‌سه‌ر كه‌یسه‌كانى مناڵانى ئیشكه‌ر ده‌كرێت. له‌ رێگه‌ى داواكارى گشتى گه‌رمیانه‌وه‌ كار له‌سه‌ر كه‌یسه‌كانى مناڵانى ئیشكه‌ر ده‌كرێت

دۆســیه‌كانى په‌یوه‌ســت به‌ بازرگانى كردن و كاركردنى مناڵانه‌وه‌ 
لــه‌ رێگه‌ى داواكارى گشــتى گه‌رمیانــه‌وه‌ كارى له‌ســه‌رده‌كرێت، 
به‌ڕێوبه‌رایه‌تى چاودێرى كۆمه‌ڵایه‌تى سنوره‌كه‌ش ده‌ڵێت: چه‌ندین 

كه‌یسمان هه‌بوه‌ و داومانه‌ به‌ داواكارى گشتى.
ژیلوان عادل، به‌ڕێوبه‌رى گشتى چاودێرى و گه‌شه‌پێدانى كۆمه‌ڵایه‌تى 
گه‌رمیان ده‌ڵێت: له‌ رێگه‌ى داواكارى گشتى گه‌رمیانه‌وه‌ كار له‌سه‌ر 
ئــه‌وه‌ ده‌كه‌یــن ئه‌و مناڵانه‌ى كــه‌ ئیش ده‌كه‌ن لــه‌ ترافیكه‌كاندا، 
چونكــه‌ هه‌ندێكجــار گومانى ئه‌وه‌مان هه‌بوه‌ كــه‌ ئه‌مانه‌ باندبن و 
كار به‌و مناڵانه‌ بكه‌ن و بازرگانیان پێوه‌بكرێت، بۆ ئه‌وه‌ى رێكارى 

یاسایی بگرینه‌به‌ر و ئیجرائاتیان له‌گه‌ڵ بكه‌ین.
وتیشى: به‌ نوسراوى فه‌رمى له‌ رێگه‌ى داواكارى گشتى و ئاسایشى 
گه‌رمیانه‌وه‌ نوســراو ئاراســته‌ى ته‌واوى بازگه‌كانى گه‌رمیان كراوه‌ 
كه‌ ئــه‌م حاڵه‌تانه‌ رێگه‌پێدراو نیه‌، چونكه‌ نمونه‌ى ئه‌وه‌مان هه‌یه‌ 
منــاڵ هه‌بــوه‌ لــه‌لاى پورى ماوه‌تــه‌وه‌ كه‌ دایك و باوكــى نه‌ماوه‌ 
ئیشیان پێكردوه‌ و پاره‌كه‌یان داوه‌ته‌وه‌ به‌ قه‌رزى دایك و باوكى.
جه‌ختــى له‌وه‌شــكرده‌وه‌: چه‌نــد حاڵه‌تێكمــان هه‌بــوه‌ داومانه‌ته‌ 

داواكارى گشتى و روبه‌ڕوى دادگا كراونه‌ته‌وه‌.

33. لیژنه‌ى كۆكردنه‌وه‌ى زانیارى له‌سه‌ر مناڵانى ئیشكه‌ر دروستكراوه‌. لیژنه‌ى كۆكردنه‌وه‌ى زانیارى له‌سه‌ر مناڵانى ئیشكه‌ر دروستكراوه‌

له‌سه‌ر راسپارده‌ى رێكخراوى یونسێف له‌ پرۆژه‌ى پاراستنى مناڵان 
ئه‌نجومه‌نێك دروســتكراوه‌ كه‌ له‌ لایه‌نه‌ په‌وه‌ندیداره‌كان پێكهاتوه‌ 
بۆ پاراستنى مناڵان، بۆ ئه‌و مه‌به‌سته‌ش لیژنه‌یه‌ك دروستكراوه‌.

عه‌لى محه‌مه‌د حه‌ســه‌ن، ســه‌رۆكى لیژنــه‌ى كۆكردنه‌وه‌ى زانیارى 
له‌ســه‌ر مناڵانــى ئیشــكه‌ر لــه‌ ترافیكه‌كاندا لــه‌ بــه‌ رێوبه‌رایه‌تى 
چاودێرى و گه‌شــه‌پێدانى كۆمه‌ڵایه‌تى گه‌رمیان باس له‌وه‌ ده‌كات: 
له‌ پرۆژه‌ى پاراســتنى مافه‌كانى مناڵان له‌گه‌ڵ رێكخراوى یونسێف 
یه‌كێك له‌ خاڵه‌كان كه‌ زیادكرا دروســتكردنى بوردێكى تایبه‌ت بۆ 
پاراستنى مناڵان له‌ ئیداره‌ى گه‌رمیان دروستبكرێت كه‌ هه‌مو لایه‌نه‌ 
په‌یوه‌ندیداره‌كانى په‌یوه‌ســت به‌ مناڵان به‌شــدارى ئه‌و ئه‌نجومه‌ن 

بكه‌ن، ئه‌وه‌بو ئه‌نجومه‌نه‌كه‌ دروستكرا.
وتیشــى: له‌ یه‌كــه‌م كۆبونه‌وه‌ى ئه‌نجومه‌نه‌كه‌ بڕیــاردرا لیژنه‌یه‌ك 
دروســتبكرێت لــه‌ كۆى لایه‌نــه‌كان بــۆ به‌دواداچونكردنى مناڵانى 
ئیشــكه‌ر لــه‌ ترافیكه‌كانــى كــه‌لار و گه‌رمیــان، ئه‌وه‌بــو لیژنه‌كه‌ 
دروســتكراوه‌ و ده‌رچونمــان هه‌بــوه‌ و زۆركارمــان كــردوه‌ بــۆ 

كۆكردنه‌وه‌ى زانیارى له‌سه‌ر ئه‌و مناڵانه‌ى كه‌ ئیش ده‌كه‌ن تاوه‌كو 
ئێستا زانیاریمان له‌سه‌ر 24 مناڵ كۆكردوه‌ته‌وه‌ كه‌ كارده‌كه‌ن.

هێماى بۆ ئه‌وه‌شكرد: له‌ ئێستادا ته‌نها زانیاریمان وه‌رگرتوه‌ هۆكارى 
ئیشــكردنیان بۆچــى ده‌گه‌ڕێته‌وه‌ بۆمــان ده‌ركه‌وتوه‌ كــه‌ ئه‌مانه‌ 
باندنین كه‌ كارده‌كه‌ن، ئه‌مه‌ش له‌ رێگه‌ى فۆرمێكى تایبه‌تمه‌نده‌وه‌ 
زانیاریمان له‌ مناڵه‌كان وه‌رگرتوه‌ و دواتر توێژه‌ره‌كانمان سه‌ردانى 
خێزانه‌كانیــان كــردوه‌، ئــه‌م بابه‌ته‌ش به‌ داخراوى كارى له‌ســه‌ر 

ده‌كه‌ین، دواتر پلانمانى دیكه‌مان ده‌بێت بۆ ئه‌و مناڵانه‌.
به‌پێى وته‌ى ســه‌رۆكى ئه‌و لیژنه‌یه‌، ئه‌م ئه‌نجومه‌نه‌ كه‌ له‌ لایه‌نه‌ 
په‌یوه‌ندیــداره‌كان دروســتكراوه‌، هــه‌ر بابه‌تێك پرســى رۆژبێت و 
په‌یوه‌ست بێت به‌ پاراستمى مناڵانه‌وه‌ كارى له‌سه‌رده‌كه‌ین، به‌ڵام 
له‌ ئێســتادا ته‌نها كار له‌سه‌ر مناڵانى ئیشكه‌ر ده‌كه‌ین، ئه‌مه‌ جگه‌ 
له‌وه‌ى ئێمه‌ كۆمه‌ڵێک سه‌نته‌رمان هه‌یه‌ كه‌ كارى خۆیان ده‌كه‌ن و 

چالاكى جۆراوجۆریان هه‌یه‌.

به‌شـــێوه‌یه‌كى گشـــتى دۆخـــی مافه‌كانـــى منـــاڵان لـــه‌ گه‌رمیـــان لانیكـــه‌م لـــه‌و چـــوار بـــواره‌ى دیارییكراوه‌، 
بـــاش نییـــه‌، هه‌ڵســـه‌نگاندنى چالاكوانـــان ئه‌وه‌یـــه‌ كه‌ خراپـــه‌. ئه‌مـــه‌ش كۆمه‌ڵێك هـــۆكارى هه‌یـــه‌، له‌لایه‌ك 
لایه‌نـــى كه‌لتوریـــی و كۆمه‌ڵایه‌تـــى و خێزانییـــه‌ كه‌ هێشـــتا منـــاڵ و مافی مناڵ ئـــه‌و جێگه‌ گرنگـــه‌ى نه‌گرتوه‌، 
له‌لایه‌كـــى دیكه‌شـــه‌وه‌ حكومه‌تـــه‌ كه‌ وه‌كپێویســـت گرنگی بـــه‌م بواره‌ نـــه‌داوه‌ و زۆر كه‌لێن و كێشـــه‌ له‌ ده‌زگا 

حكومییه‌كانـــى په‌یوه‌ســـت بـــه‌ مامه‌ڵه‌كـــردن له‌گـــه‌ڵ مناڵانـــدا هه‌یه‌وه‌.

هـــه‌ر په‌یوه‌ســـت بـــه‌ بـــه‌ش »فئـــه‌» و توێژه‌كانـــى منـــاڵان، دۆخـــی خزمه‌تگوزاریـــی و پاراســـتنى مـــاف و 
گرنگیـــدان بـــه‌ منـــاڵان لـــه‌ لادێـــكان خراپتره‌ بـــه‌راورد به‌ شـــاره‌كان.

 یه‌كێـــك لـــه‌ گه‌وره‌تریـــن كێشـــه‌كانى منـــاڵان، بونـــى توندوتیژییه‌ بـــه‌ رامبه‌ریان بـــه‌ هه‌مـــو جۆره‌كانییه‌وه‌، 
بـــه‌ڵام ئـــه‌وه‌ى مایـــه‌ى تێبینییه‌ كـــه‌ هیـــچ ئامارێكـــى ورد له‌مباره‌یه‌وه‌ نییـــه‌، به‌ڵكـــو توندوتیـــژی به‌تایبه‌تى 
»لێـــدان و توندوتیـــژی زاره‌كـــى به‌نـــاوى ته‌مبێكردنـــه‌وه‌» بـــه‌ حاڵه‌تـــى ئاســـایی لـــه‌ كۆمه‌ڵـــگادا ته‌ماشـــا 

ده‌كرێـــن، ره‌نگـــه‌ هه‌ر ئه‌مـــه‌ش هۆكاربێـــت بۆ نه‌بونـــى ئامـــار و داتـــاى ورد له‌وباره‌وه‌.

حكومـــه‌ت چه‌ندیـــن ده‌زگاى هه‌یـــه‌ بـــۆ مامه‌ڵه‌كـــردن له‌گـــه‌ڵ مناڵاندا، به‌شـــێك له‌مانـــه‌ به‌ تـــه‌واوى تایبه‌تن 
بـــه‌ منـــاڵان، به‌شـــێكى تریشـــیان له‌نێو كه‌یس و بـــوار و توێژه‌كانـــى دیكه‌دا مامه‌ڵـــه‌ له‌گه‌ڵ مناڵانـــدا ده‌كه‌ن.

.

.

.

.
له‌بـــوارى پـــه‌روه‌رده‌دا منـــاڵان به‌وهۆیـــه‌ى زیاتـــر به‌ركه‌وتنیـــان له‌گـــه‌ڵ ئه‌م بـــواره‌دا هه‌یـــه‌، زیاتـــر له‌وێدا 
ناوه‌نـــده‌  ژێرخانـــى  بـــه‌  په‌یوه‌ســـته‌  به‌شـــێكیان  پێشـــێلكارییه‌كانیش  ده‌كرێـــت،  به‌رامبـــه‌ر  پێشـــێلكارییان 
په‌روه‌رده‌ییـــه‌كان، به‌شـــێكى دیكـــه‌ بـــه‌ لایه‌نى مرۆیی و مامه‌ڵه‌ى ســـتاف و به‌رپرســـانی ناوه‌نـــد و بواره‌كه‌وه‌.

.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د

2. پەرژین کامەران

 بۆ په‌یوه‌ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

دۆخه‌كـــه‌ بـــۆ مناڵانـــى خاوه‌نپێداویســـتی تایبـــه‌ت ســـه‌ختتره‌، ئه‌گـــه‌ر مناڵانـــى جه‌ســـته‌ و مێشـــك و ده‌رون 
ته‌ندروســـت كێشـــه‌یان هه‌بێـــت، ئـــه‌وا مناڵانـــى خاوه‌نپێداویســـتی تایبـــه‌ت چه‌ندیـــن بـــار زیاتر.

.

هـــه‌ر لـــه‌ بـــوارى پـــه‌روه‌ره‌ده‌دا ئاله‌نگارییـــه‌ك كـــه‌ روبـــه‌ڕوى بواره‌كـــه‌ ده‌بێته‌وه‌ كه‌ هـــاوكات مه‌ترســـیه‌ بۆ 
ئاینـــده‌ى كۆمه‌ڵـــگاش، دابڕینـــی مناڵانـــه‌ لـــه‌ خوێندن بـــه‌ پاســـاوی جۆراوجۆر، ئـــه‌م حاڵه‌تـــه‌ش به‌هۆكار و 

پاســـاوی نه‌بونـــى قوتابخانـــه‌وه‌ لـــه‌ گونده‌كانـــدا زیاتره‌.

.
 كاركردنـــى منـــاڵان یه‌كێكـــى دیكه‌یه‌ لـــه‌ حاڵه‌ت و دیـــارده‌ به‌رچـــاوه‌كان، ئه‌گه‌رچی حكومه‌ت لیژنه‌ى له‌ســـه‌ر 

ئاســـتى گه‌رمیـــان بـــۆ به‌دواداچونى ئه‌م پرســـه‌ پێكهێناوه‌، بـــه‌ڵام نه‌یتوانیوه‌ چاره‌ســـه‌رى بكات.
.

په‌یوه‌ســـت بـــه‌ كاركردنـــى مناڵانـــه‌وه‌، حاڵه‌تێكـــى دیكه‌ى مه‌ترســـیدار هه‌یه‌، ئه‌ویـــش ناچاركردنـــى مناڵانه‌ به‌ 
كاركـــردن و ســـواڵكردن، كه‌ چه‌ندین حاڵه‌تى هاوشـــێوه‌ لـــه‌ ســـنوره‌كه‌دا تۆمار كراوه‌.

.



1. ئـــه‌وه‌ى كـــه‌ به‌ رونـــى ده‌بینرێـــت، ئه‌وه‌یه‌ كه‌ پرســـی منـــاڵ نه‌بوه‌ به‌ خه‌مێكى گشـــتى، نـــه‌ خه‌ڵـــك و نه‌حكومه‌تیش 
ئـــه‌و گرنگییـــه‌ى پێویســـته‌ پێی نـــاده‌ن، ئه‌مه‌ش بۆ هۆشـــیاری كۆمه‌ڵایه‌تى و سیاســـی ده‌گه‌ڕێته‌وه‌ كه‌ دۆســـیه‌ و پرســـی 

تر لـــه‌ پێش مناڵانـــدا داده‌نێن.

2. مامه‌ڵـــه‌ى حكومـــه‌ت له‌گـــه‌ڵ پرســـی مناڵانـــدا لـــه‌ چه‌نـــد ئاســـتێكدایه‌، ئاســـتى پـــه‌روه‌رده‌، ئاســـتی دادگا و ده‌زگا 
جێبه‌جێـــكاره‌ ئه‌منییـــه‌كان، ئاســـتى كۆمه‌ڵایه‌تـــى، ئاســـتى رۆشـــنبیری و هونه‌ریـــی و...هتـــد. لـــه‌م بوارانـــه‌دا كـــه‌م و 
زۆر دامـــوده‌زگا هـــه‌ن، بـــه‌ڵام ئـــه‌وه‌ى كه‌ نییـــه‌ بونـــى ده‌زگاى چاودێره‌ به‌ســـه‌ر پرســـی مافه‌كانى منـــاڵان و داتاكردن و 

ن. نیا د كر ر ما تۆ

3. حكومـــه‌ت ژماره‌یـــه‌ك ســـه‌نته‌رى هـــه‌ن بـــۆ بـــره‌ودان بـــه‌ توانـــا و خولیاكانى منـــاڵان، به‌ڵام ئـــه‌م ســـه‌نته‌رانه‌ وه‌كو 
ژمـــاره‌ كه‌من و كێشـــه‌ی جۆراوجۆریشـــیان هه‌یـــه‌، هاوكات له‌گه‌ڵ ئه‌وه‌شـــدا منـــاڵان زۆر پێیان ئاشـــنا نیـــن. بۆیه‌ گرنگه‌ 
زانیاریـــی ئه‌وتـــۆ له‌بـــاره‌ى ئـــه‌و ســـه‌نته‌رانه‌ و كار و ئامانجه‌كانیانـــه‌وه‌ بڵاوبكرێتـــه‌وه‌ كـــه‌ ببێتـــه‌ مایه‌ى ئـــه‌وه‌ى مناڵان 

بكه‌ن. ســـه‌ردانیان  پشـــوه‌كانیاندا  له‌كاتـــه‌ 

4. بونـــى ئه‌نجومه‌نێـــك بۆ به‌دواداچونى پرســـی مافه‌كانى منـــاڵان زۆر كارێكى گرنگـــه‌، به‌ڵام ئـــه‌وه‌ى واده‌كات هه‌نگاوه‌كه‌ 
گرنگتـــر بێـــت، هه‌نگاونانـــى كرده‌ییـــه‌، بـــۆ ئه‌مـــه‌ش ده‌بێـــت ئـــه‌و ئه‌نجومه‌نـــه‌ جیدیـــی بێـــت و هه‌نـــگاوى گونجـــاو بۆ 
چاره‌ســـه‌رى كێشـــه‌كانى په‌یوەســـت به‌ منـــاڵان بنێت، هـــاوكات ئه‌نجومه‌نه‌كـــه‌ بازنه‌ى كاره‌كانـــى فراوان بـــكات و بتوانێت 
كۆمه‌ڵـــی مه‌ده‌نیـــش به‌شـــداریی پێبـــكات بـــۆ چاره‌ســـه‌ركردنى ئـــه‌و كێشـــه‌ و ئاســـته‌نگیانه‌ى په‌یوه‌ســـت بـــه‌ مافه‌كانى 

مناڵانـــه‌وه‌ هه‌ن لـــه‌ ناوچه‌كه‌دا.

5. بـــوارى پـــه‌روه‌رده‌ بناغه‌ییتریـــن بواره‌ په‌یوه‌ســـت بـــه‌ مافه‌كانى مناڵانـــه‌وه‌، ته‌نانه‌ت ده‌توانێت كاریگه‌ریشـــی له‌ســـه‌ر 
لایه‌نـــى كۆمه‌ڵایه‌تـــى و خێزانـــی مناڵانـــه‌وه‌ هه‌بێـــت، بـــۆ ئه‌مـــه‌ش پێویســـته‌ ئـــه‌م بـــواره‌ گرنگیـــی زۆری پێبدرێـــت و 
قوتابخانـــه‌كان ببـــن بـــه‌ ناوه‌نـــدى پـــه‌روه‌رده‌ نـــه‌ك وه‌ك ئه‌وه‌ى ئێســـتا هه‌ن و بـــه‌ زۆری بون بـــه‌ ناوه‌نـــدی خوێندن و 

فێركـــردن ئه‌ویـــش بـــه‌و تێبینییانه‌شـــى كـــه‌ لـــه‌م روه‌وه‌ هه‌یه‌.

له‌گـــه‌ڵ مناڵانـــى  له‌رێگه‌یـــه‌وه‌  ئالیـــه‌ت و رێكارانـــه‌ى هه‌یه‌تـــى و  بـــه‌و  بـــكات  6. پێویســـته‌ حكومـــه‌ت پێداچونـــه‌وه‌ 
خاوه‌نپێداویســـتی تایبه‌تـــدا مامه‌ڵـــه‌ ده‌كات، واشـــبكات رێـــكارى نوێـــی وه‌هـــا دابنێت كه‌ ئاســـانكاریی زۆر بۆ ئـــه‌م توێژه‌ 

بـــكات به‌تایبه‌تـــى لـــه‌ لایه‌نى پـــه‌روه‌رده‌وه‌.

٧. پێویســـته‌ ئالیه‌تـــى گونجـــاو بدۆزرێتـــه‌وه‌ بـــۆ مامه‌ڵه‌كـــردن له‌گـــه‌ڵ تۆماركـــردن و به‌دواداچونكردنـــی توندوتیـــژی و 
پێشـــێلكارییه‌كان به‌رامبـــه‌ر بـــه‌ منـــاڵان و گرتنه‌بـــه‌رى رێـــكارى گونجـــاو له‌لایـــه‌ن لایه‌نـــه‌ دادوه‌ریـــی و فه‌رمییه‌كانه‌وه‌، 
چونكـــه‌ ئـــه‌و رێكارانـــه‌ى ئێســـتا هـــه‌ن كارا نیـــن و پێناچێـــت هیـــچ له‌ دۆخه‌كـــه‌ بگۆڕن بـــه‌ ئاقارێكـــى باشـــدا، بۆ ئه‌م 

مه‌به‌ســـته‌ش گرنگـــه‌ كۆنفرانـــس و وۆركشـــۆپی تایبـــه‌ت رێكبخرێت.

٨. مناڵانـــى گوندنشـــین له‌ زۆر ئاســـت و روه‌وه‌ بێبه‌شـــن، پێویســـته‌ حكومه‌ت ئه‌م خاڵـــه‌ به‌هه‌ند وه‌ربگرێـــت و هه‌وڵبدات 
به‌شـــێك لـــه‌و چالاكـــی و خزمه‌تگوزارییانه‌ى بـــۆ مناڵانى شـــاره‌كان پێشكه‌شـــى ده‌كات، بگه‌یه‌نێـــت به‌وانیش.

٩. رێگریكـــردن لـــه‌ كاركردنـــى منـــاڵان شـــه‌رمنانه‌ ئه‌نجام ده‌درێـــت، له‌كاتێكدا به‌شـــێكى ئـــه‌و كاركردنانه‌ بـــه‌ ناچارییه‌ و 
ته‌نانـــه‌ت سه‌رده‌كێشـــێت بـــۆ بێگاریـــی، بۆیه‌ گرنگـــه‌ حكومه‌ت لـــه‌ مامه‌ڵه‌كـــردن له‌گه‌ڵ ئـــه‌م دۆســـیه‌یه‌دا به‌تایبه‌تى له‌و 

روه‌وه‌ په‌یوه‌نـــدى هه‌یـــه‌ بـــه‌ ئیســـتغلالكردنى مناڵانه‌وه‌، رێـــكارى تونـــد بگرێته‌ به‌ر.

١٠. پێویســـته‌ حكومـــه‌ت ئـــه‌و داموده‌زگا و به‌شـــانه‌ بكاته‌وه‌ كه‌ په‌یوه‌ســـتن بـــه‌ پاراســـتنى مافه‌كانى مناڵانـــه‌وه‌، له‌وانه‌ 
كردنـــه‌وه‌ى بنكـــه‌ى تایبه‌تـــى پۆلیـــس، هه‌روه‌هـــا كردنه‌وه‌ى خانـــه‌ى داڵـــده‌دان له‌كاتى بونـــى هه‌ڕه‌شـــه‌ و توندوتیژی بۆ 

مناڵان. ژیانى  ســـه‌ر 

١١. گرنگـــه‌ ده‌زگایه‌كـــی تایبـــەت هەبێـــت بـــۆ تۆمار و چاودێـــری و هەڵســـەنگاندنی دۆخی منـــاڵان و مافەکانیـــان، یاخود 
لایه‌نێكـــى حكومـــى بـــه‌ هـــاوكاری كۆمه‌ڵـــی مه‌ده‌نـــی و ئاژانـــس و رێكخـــراوه‌ نێوده‌وڵه‌تییـــه‌كان رابســـپێرێن بـــۆ ئـــه‌م 
مه‌به‌ســـته‌ و كۆكردنـــه‌وه‌ى داتـــا و ئامـــارى ورد له‌بـــاره‌ى دۆخـــی منـــاڵان و دواتـــر گرتنه‌بـــه‌رى هه‌نـــگاوى پێویســـت بۆ 

دۆخیان. باشـــكردنى 

